
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৮৮
চিত্ত-মুকুর।




অকাল কোকিল আহা অযত্ন লালিত,

সুবর্ণ পিঞ্জরে বদ্ধ ব্রিটিশ-প্রাঙ্গণে,

সভয়ে মনের ত্রাস না হয় স্ফুরিত

না পারে ভ্রমিতে সুখে সাহিত্য-কাননে।






৩





আজ যদি সেই দিন হ’ত সে কানন

বেদব্যাস কালিদাস বাল্মিকী যেখানে

অবাধে গাহিল গান পূরিয়া গগন,

হিমাদ্রি কুমারী যুড়ি পূরিল নিক্কণে।

কিম্বা সেক্ষপীর যথা বিমোহন স্বরে

ছুটাইল সঙ্গীতের তরঙ্গ প্রবল,

বাইরণ্ মিলটন্ যথা স্বাধীন অন্তরে

গাহিল ললিত স্বরে সঙ্গীত অমল,

সে বসন্ত হ’ত যদি, হত সে কানন,

সে সুখ তটিনী যদি রহিত হেথায়,

চরণ শৃঙ্খল যদি হইত মোচন

বুঝিতাম অই পাখি কি মধুর গায়।

অন্তরে মরম দুখ পরাণে যাতনা

পরের প্রসাদ ভোজী অনার্য্য ভবনে,

